Politika proaktivne transparentnosti
u javnoj upravi u BiH

Uvod

Svrha ovog dokumenta jeste da definira standarde proaktivne objave informacija institucija koje
saraduju u tematskoj oblasti ,Komunikacije i upravljanje znanjem” u okviru Programa jac¢anja javnih
institucija u BiH' (u nastavku: institucije korisnice), a s ciliem povecanja njihove transparentnosti u
domenu komunikacija. Institucije korisnice opredijeljene su za postepeno dostizanje ovog cilja do kraja
2016. godine. Dokument je dizajniran ne samo da potakne javnu objavu informacija od znacaja za rad
institucija korisnica vec i intenzivniju razmjenu informacija s njihovim klijentima. Preporuke koje
dokument nudi primjenjive su za sve institucije uprave i tijela u javnom vlasnistvu. Stoga je njegov
posredan cilj da institucije korisnice vlastitim primjerom posluze kao pokreta¢ povecéanju nivoa javnosti
rada institucija u BiH, dijelec¢i stecena iskustva i znanja o proaktivnoj transparentnosti u domenu
komunikacije posredstvom struktura za reformu javne uprave i multiplikatora javnog mijenja.

Pristup javnosti informacijama i povecanje transparentnosti temeljni su principi otvorene vlasti, ¢ija
provedba jaca povjerenje gradana u njen rad. Pravo javnosti da zna’ izvedeno je iz ¢lana 19. Univerzalne
deklaracije o ljudskim pravima, koji precizira da,svako ima pravo na slobodu misljenja i izrazavanja; u to
pravo spada pravo na misljenje bez mijesanja i pravo na trazenje, primanje i davanje informacija i
ideja kroz bilo koji medij bez obzira na granice”. Mehanizmi ostvarivanja ovog prava su razliciti, a u
praksi su to najcesce ustav ili zakoni o slobodnom pristupu informacijama. BiH je prva drzava u regionu
Zapadnog Balkana koja je usvojila Zakon o slobodi pristupa informacijama (ZoSPI)’. Njime je
ustanovljeno da informacije pod kontrolom javnog organa predstavljaju javnho dobro od
vrijednosti. lako navodi da je cilj promocija vece transparentnosti javnih organa, ZoSPI ne propisuje
obavezu proaktivnog objavljivanja informacija o radu institucije, ve¢ se ograni¢ava na pravo gradana da
svaku informaciju, uz izuzetke utvrdene Zakonom, potrazuje u upravnom postupku na propisanom
obrascu. Time ZoSPI ne promovira vecu transparentnost omogucavanjem pristupa informacijama, jer
one, osim za potrazioca, i dalje ostaju javno nedostupne.

' Program jacanja javnih institucija u BiH po nalogu Viade SR Njemacke provodi Deutsche Gesellschaft fiir Internationale Zusammen-
arbeit (GIZ). Na strani BiH za provedbu zaduZen je Ured koordinatora za reformu javne uprave (PARCO). Program djeluje u pet
tematskih oblasti, a institucije korisnice u tematskoj oblasti ,Komunikacije i upravljanje znanjem” su PARCO, Agencija za razvoj
visokog obrazovanja i osiguranje kvaliteta BiH (HEA), Agencija za statistiku BiH (BHAS) i Direkcija za evropske integracije Vijec¢a
ministara BiH (DEI). Pridruzene ¢lanice u ovoj tematskoj oblasti su Sluzba za informiranje Generalnog sekretarijata Vijeca ministara
BiH, Agencija za drzavnu sluzbu BiH i Agencija za prevenciju korupcije i koordinaciju borbe protiv korupcije (APIK).

2 Medunarodni dan prava javnosti da zna ustanovljen je 2002. i obiljeZava se svakog 28. septembra.

*"7Zakon o slobodi pristupa informacijama u BiH’, (,Sluzbeni glasnik BiH" br. 28/00, 45/06, 102/09, 62/111100/13).



Principi otvorene javne uprave

Potrodnja javnog novca namede obavezu transparentnog rada institucija uprave i pravdanja utrosenih
sredstava. U efikasnoj i transparentnoj upravi vazi generalno pravilo: vrijednost za novac. Usluge javne
uprave imaju vrijednost ukoliko su isporu¢ene na vrijeme, na efikasan nacin i tako da su vidljive,
jasne i lako dostupne svim korisnicima. Cilj reforme javne uprave* koju BiH provodi skoro deceniju je
kreiranje ucinkovite, troskovno efikasne i transparentne javne uprave u skladu s principima evropskog
administrativnog prostora i fundamentalnim elementima dobre uprave. Znacajan broj mijera
Revidiranog akcijskog plana® Strategije reforme javne uprave u BiH u poglavlju ,Institucionalna
komunikacija” direktno i posredno ukazuje na potrebu za povecanjem nivoa transparentnosti.
Posebna vrijednost transparentnosti javne uprave u njenom je integritetu. Samo transparentna
javna uprava jaca povjerenje gradana u institucije drzave do mjere da je jedino transparentna vlast
legitimna vlast. Transparentnost uprave visestruko je bitna. Ona:

- opravdava postojanje upravnog aparata;

- jaca povjerenje gradana u legitimno izabrane predstavnike vlasti;
- Stedi resurse;

« potice kreiranje drustva znanja i kompetencija.

Jedan od nacina dostizanja transparentnosti® rada javne uprave je proaktivna objava informacija i
komunikacija na web-prezentacijama institucija. Sto je vise strukturiranih, upotrebljivih i lako dostupnih
informacija na web-prezentacijama institucija, to je manji prostor za odsustvo povjerenja u njihov rad.
Institucije korisnice pristupaju ovom izazovu s nacelom: transparentno je ono sto je objavljeno. Pri
tome se rukovode OGP-principima’. Takoder, transparentna javna uprava je i mehanizam
participativne demokratije. Gradani kojima su dostupne informacije u radu javne uprave posjeduju
alat i argumentaciju za korektivno djelovanje na njen rad.

Istrazivanja u ovoj oblasti upucuju na izuzetno nizak nivo transparentnosti rada javnih institucija u BiH.2
Odsustvo transparentnosti rada uprave u direktno je proporcionalnoj vezi s indeksom percepcije njene
korupcije. Javna uprava u BiH je, prema opcoj percepciji, prepla¢ena, neucinkovita, nepotisticna i
korumpirana i, najve¢im dijelom, ne ostavlja utisak strukture ¢ija je svrha da,sluzi javnosti” (engl. public
service).®

* OECD.,Public Sector Integrity Reviews". http://www.oecd.org/gov/ethics/integrityframework

* Ured koordinatora reforme javne uprave. ,Revidirani akcioni plan 1 za implementaciju Strategije reforme javne uprave u BiH,
http://parco.gov.ba//?id=2839

® Transparentnost je ,otvorenost prema najsiroj javnosti u vezi s vladinim strukturama i funkcijama, fiskalnoj politici, racunima javnog
sektora i njihovim projekcijama. To ukljucuje pristup pouzdanim, opseznim, pravovremenim, razumljivim i medunarodno uporedi-
vim informacijama o vladinim aktivnostima.” (George Kopits and Jon Craig: Transparency in Government Operations, International
Monetary Fund. Washington DC, 1998)

7 Open Government Partnership, inicijativa o otvorenoj vlasti kojoj je BiH pristupila 24. septembra 2014.

8 Centri civilnih inicijativa.,Javnost rada vlada i parlamenata u BiH: sluzbene Web stranice institucija kao efikasan alat za pruzanje
informacija” Tuzla, 2014.

° Transparency International BiH. “Percepcija javne uprave, Bosna i Hercegovina 2014" Sarajevo, 2015. (http://ti-bih.org/wp-
content/uploads/2015/03/TI-BIH-Percepcija-Javne-Uprave-BiH-2014..pdf).



Shodno tome, u administrativnoj kulturi u BiH evidentna je nedovoljna spremnost na proaktivnu objavu
informacija. Ona proizlazi iz stava da promicanje prava javnosti da zna povecava administrativno
opterecenje ljudskih, finansijskih i tehnickih resursa, ili potpada pod domen zastite li¢nih podataka te,
posljedi¢no, izaziva otpor postupajucih sluzbenika. Medutim, proaktivna objava informacija upucuje na
suprotno. Naime, objava informacija koje se odnose na budzet, planove rada, revizorske izvjestaje,
planove nabavki, strateSke dokumente institucije, kao i internih akata od interesa javnosti, a narocito
baza podataka, po tipu je jednokratna (ne zahtijeva svakodnevno azuriranje i dodatni angazman
sluzbenika), te direktno umanjuje broj zahtjeva za slobodan pristup informacijama i upotrebu resursa za
njihovu obradu. Istovremeno, objava rjesenja o pristupu informacijama umanjuje broj ponovljenih
zahtjeva, C¢ime se olakSava rad administracije. Takoder, ,Podsticati i unaprijediti proaktivnu
transparentnost u radu javnih institucija u BiH u skladu sa standardima Partnerstva za otvorenu viast (Open
Government Partnership)” je i obaveza svih institucija u BiH prema Akcijskom planu za provodenje
strategije za borbu protiv korupcije™. Konac¢no, institucije uprave proaktivnom objavom informacija
ogranicavaju prostor za pogresnu interpretaciju mandata i uloge i kreiraju atmosferu povjerenja
javnosti u njihov rad.

Proaktivna transparentnost u BiH: Stratesko opredjeljenje

U istrazivanju o proaktivnoj objavi informacija", koje je medu 66 javnih organa u BiH 2014. provela
Analitika, nalaze se i institucije korisnice. Od 23 kriterija, BHAS je zadovoljila 14, PARCO 15, DEI 10, a HEA
15, ¢ime je potonja rangirana medu pet institucija s najve¢im stepenom proaktivne transparentnosti.
Online anketa provedena medu institucijama korisnicama u septembru 2015. pokazala je da sve
zadovoljavaju najmanje 46 % standarda proaktivne transparentnosti, definiranih u aneksu ovog
dokumenta. Od 37 standarda, objavom dokumenata na web stranicama, HEA i DEI zadovoljavaju njih
23, BHAS 18, a PARCO 17.

Imajudi u vidu trenutni presjek stanja, institucije korisnice odlucile su se napraviti sustinski iskorak u ovoj
oblasti i u narednom periodu unaprijediti nivo proaktivhog objavljivanja informacija na svojim
zvani¢nim web-stranicama. Stoga, ovaj dokument poziva na proaktivnu transparentnost u objavi
sadrzaja na web-prezentacijama institucija korisnica, definiranjem liste standardnih
informacija/dokumenata za objavu. Oni su u skladu sa sadrzajem, vrsti i dinamici promjene svrstani u:
finansijske, strateske, institucionalne i operativne informacije/dokumente (vidjeti Aneks). Prilikom
definiranja liste u aneksu ovog dokumenta uzeti su u obzir medunarodni standardi o proaktivnhom
objavljivanju informacija, primjeri dobre prakse u svijetu i regionu, kao i sektorski zakoni u BiH koji
propisuju objavu pojedinih vrsta informacija. Listu je nuzno revidirati u skladu s promjenama zakonskih
rjeSenja, izmjenama obrazaca objave i tzv. nivoima zrelosti transparentnosti .”2

"% httpy//www.apik.ba/zakoni-i-drugi-akti/strategije/default.aspx?id=4128&langTag=bs-BA

"' Centar za drustvena istrazivanja Analitika.,Rezultati istraZivanja: Dostupnost informacija na sluzbenim web-prezentacijama javnih
organa Bosne i Hercegovine’, Sarajevo, 2014.
http://analitika.ba/sites/default/files/publikacije/javni_organi_i_proaktivno_objavljivanje_informacija_-_web_24mart2015.pdf

2 primjerima objave budzeta, plana nabavki, informacija o placama zaposlenika institucije i sl. razlikujemo nivoe zrelosti transpar-
entnosti ovisno o dubini njihove analize i obimu objavljenih podataka.



Institucije korisnice u prvoj fazi realizacije opredjeljenja na proaktivhu objavu na web-stranicama
trebaju uciniti javno dostupnim dokumente iz grupe institucionalnih i strateskih, kao i dokumente iz
preostalih grupa Cija je objava propisana zakonom, a sukcesivno i ostale dokumente s liste. Cilj objava je
da, u konacnici, korisnicima web-sadrzaja institucija korisnica omoguce visok nivo informiranosti o
njihovom radu, te sadrzinsku i komparativnu analizu dostupnih informacija.

Principi proaktivne objave informacija na web-stranicama institucija korisnica su:

- tacnost (istinite informacije koje odgovaraju stvarnosti);

« blagovremenost (objava u najblizem moguéem roku od trenutka dogadanja);

« provjerljivost (moguénost provjere informacija iz dopunskog izvora);

« redovno azuriranje (blagovremena objava promjena u informaciji);

« strukturiranost (uredenost informacijskih cjelina);

« pretrazivost (objava u masinski Citljivim formatima i pod asocijativnim naslovom);
« uporedivost (mogucnost poredenja informacija iz vise istovrsnih dokumenata);

- dostupnost bez koristenja specijaliziranih softverskih alata i licenci;

« dostupnost razli¢itim kanalima komunikacije bez vremenskog ogranicenja.

Preporuke

Institucije korisnice prihvatanjem definiranih standarda proaktivne objave informacija ovim
dokumentom takoder preporucuju:

« organizacijama civilnog drustva redovni godisnji monitoring proaktivne objave na webu;

« svim institucijama uprave i tijelima u javnom vlasnistvu u BiH preuzimanje liste standardnih
informacija/dokumenata za proaktivnu objavu;

» meduinstitucionalnu razmjenu iskustava i znanja u vezi s transparentnom komunikacijom u javnoj
upravi;

» pozivaju na dvosmjernu komunikaciju s ciljanim javnostima radi unapredenja proaktivne objave
informacija.

Ovaj dokument je objavljen u septembru 2015. godine u okviru Programa jacanja javnih institucija u BiH te je proizvod saradnje izmedu cetiri institucije u BiH (Ured
koordinatora za reformu javne uprave, Direkcija za evropske integracije, Agencija za statistiku BiH, Agencija za razvoj visokog obrazovanja BiH i osiguranje kvalitete BiH) i
organizacija civilnog drustva (Transparency International BiH, Centar za drustvena istrazivanja Analitika i Centar za istrazivacko novinarstvo). Program po nalogu Vlade SR
Njemacke u BiH provodi GIZ. Stanovista iznesena u ovoj publikaciji ne odrazavaju nuzno stanovista GlZ-a niti stanovista Saveznog ministarstva za ekonomsku saradnju i
razvoj, odnosno, Vlade SR Njemacke.

